ინფორმაცია დონორი, საერთაშორისო და არასამთავრობო ორგანიზაციებთან თანამშრომლობის თაობაზე
ევროკავშირი/European Union (EU) 
ევროკავშირთან თანამშრომლობის ფორმატი ითვალისწინებს „ერთის მხრივ, საქართველოსა და მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებისა და საქართველოსა და ევროკავშირს შორის ასოცირების დღის წესრიგის 2017-2020 წლების განხორციელების“ შესაბამისი წლის სამოქმედო გეგმის შემუშავებას და გეგმით გათვალისწინებული ღონისძებების, ასევე, შეთანხმებაზე თანდართული დირექტივების შესრულების ანგარიშების მომზადებას. 

ასოცირების შეთანხმებითა და დღის წესრიგით ნაკისრი ვალდებულებები მოიცავს შემდეგ მიმართულებებს: 

· შრომის ბაზრის აქტიური პოლიტიკის  გატარება;

· დასაქმებულთა შრომითი უფლებების დაცვა და შრომითი უფლებების დაცვაზე ზედამხედველობის განმახორციელებელი მექანიზმების შექმნა/განვითარება;
· სახელმწიფოს შრომითი უფლებებისა და შრომითი ურთიერთობების მიმართულებებით ეროვნული კანონმდებლობის განვითარება;
· იძულებითი შრომისა და შრომითი ექსპლუატაციის პრევენცია;

· სოციალური პარტნიორების მონაწილეობის გაძლიერება და სოციალური დიალოგის ხელშეწყობა შრომით ურთიერთობებში ეფექტიანი რეფორმების გატარების მიზნით;

· სამუშაო ადგილზე ჯანმრთელობისა და უსაფრთხოების ხელშეწყობა საერთაშორისო სტანდარტების დანერგვის გზით;
· ბავშვთა უფლებების დაცვას, მათ შორის ბავშვთა დაწესებულებების დეინსტიტუციონალიზაცია;

· დევნილთა განსახლება და საარსებო წყაროებით უზრუნველყოფა;

· სამედიცინო მომსახურებაზე უნივერსალური ხელმისაწვდომობა;

· გადამდებ დაავადებებზე, მათ შორის - აივ ინფექცია/შიდსზე, ტუბერკულოზსა და ჰეპატიტებზე ზედამხედველობის გაუმჯობესება;

· დედათა და ბავშვთა ჯანმრთელობა;

· არაგადამდებ დაავადებათა პრევენცია და კონტროლი; და სხვ.
ევროკავშირთან მიმდინარე თანამშრომლობა:

დასაქმების მიმართულებით: 
ევროკავშირმა შრომის ბაზრის საჭიროებებსა და დასაქმებაზე მორგებული უნარების განვითარების პროგრამის  (EU Support to Skills Development for Matching the Labour Market Needs of Georgia) მეორე ფაზა 2018 წელს დაიწყო, რომლის ფარგლებშიც ხორცილდება ტექნიკური დახმარების პროექტი. პროექტის ითვალისწინებს ბენეფიციარი სამინისტროებს (შრომის, ეკონომიკისა და განათლების) მხარდაჭერას უნარების, ცოდნისა და კომპეტენციების განვითარებაში შემდეგი მიმართულებებით: განათლებისა და შრომის ბაზრის, მოთხოვნადი უნარების დადგენის, კარიერული დაგეგმვის ხელშეწყობისა და კონსულაციის, ახალგაზრდების გააქტიურების ინსტრუმენტებისა და მეთოდოლოგიების შემუშავება; განათლებისა და დასაქმების ხელმშემწყობი სერვისების პერსონალის შესაძლებლობების განვითარება. 
პროექტის ერთ-ერთი მიზანია დასაქმების ახალი სერვისმოდელის დანერგვა. პროცესი დაიწყო ევროკავშირის დახმარებით, დაძმობილების პროექტის „დასაქმების ხელშეწყობის სამსახურის შესაძლებლობების განვითარება საქართველოში“ (Twinning project Capacity Building of the Employment Support Services (ESS) in Georgia”) ფარგლებში. პროექტის მიზანი იყო საქართველოს დასაქმების ხელშეწყობის მომსახურების ინსტიტუციური და ადამიანური რესურსების შესაძლებლობათა გაძლიერება,  რათა სამუშაოს მაძიებლებს  მიეწოდოთ კარგად-ორგანიზებული, მაღალი ხარისხის, გენდერულად დაბალანსებული და ფინანსურად ეფექტური დასაქმების სერვისები. პროექტის მხარდაჭერით შემუშავდა დასაქმების ახალი სერვისმოდელი, ჩამოყალიბდა დასაქმების სამსახურის სტრუქტურა და განისაზღვრა ფუნქციები (შესწორდა), შრომის ბაზრის მართვის პროცესში მათი როლის გაფართოებისა და სამუშაოს მაძიებელთათვის შემოთავაზებული მომსახურებათა სპექტრის გაზრდის მიზნით.
ახალი სერვისმოდელის დანერგვა გულისხმობს შრომის ბაზრის აქტიური პოლიტიკის ღონისძიებების (Active labour market policies - ALMP) გატარებას. ALMP-ის მნიშვნელოვანი ელემენტი იქნება დასაქმების კონსულტირება, სამუშაოს მაძიებლის დასაქმების შესაძლებლობების შეფასება; დასაქმების მომსახურების განსაზღვრა სამუშაოს მაძიებლის საჭიროებებისა და ხელმისაწვდომი რესურსების მიხედვით; ინფორმირება და რჩევის მიცემა სამუშაოს ძიებასთან დაკავშირებით; ინდივიდუალური სამოქმედო გეგმის შემუშავება; თვალყურის მიდევნება სამუშაოს მაძიებლის პროგრესისათვის. ახალი სერვისმოდელის მიხედვით, ინდივიდუალურის გარდა, განხორციელდება ჯგუფური კარიერული კონსულტაცია, ხელი შეეწყობა სამუშაოს მაძიებელთა ALMP-ის სერვისებში ჩართვას და ჩართული პირების რაოდენობის ზრდას. 

შრომის ინსპექტირების მიმართულებით:

ევროკავშირთან მიმდინარეობს თანამშრომლობა საჯარო სამსახურების დაძმობილების (Twinning) პროგრამის - „შრომითი უფლებების/ პირობების, ისევე როგორც სამუშაო ადგილზე პროფესიული უსაფრთხოებისა და ჯანმრთელობის დაცვის სტანდარტების გაუმჯობესება საქართველოში“ (Twinning Project "Improving the standards of employment conditions/relations as well as health and safety at work in Georgia") ფარგლებში, სადაც მთავარ ბენეფიციარს წარმოადგენს სამინისტროს შრომის პირობების ინსპექტირების დეპარტამენტი. პროექტი მიზნად ისახავს, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსა და სხვა ჩართული ინსტიტუტების  მხარდაჭერას, უნარების გაძლიერებას ასოცირების დღის წესრიგით, შრომითი უფლებებისა და შრომის უსაფრთხოების მიმართულებით 2019-2022 წლებისათვის განსაზღვრული ვალდებულებების შესაბამისად.

ჯანმრთელობის დაცვის მიმართულებით:

2014 წელს ევროკავშირსა და საქართველოს მთავრობას შორის გაფორმდა მემორანდუმი საქართველოს მაკრო-ფინანსური დახმარების შესახებ, რომელიც ითვალისწინებს 46 მლნ. ევროს დახმარებას (23 მლნ. გრანტი და 23 მლნ. სესხი).
მე-6 პარაგრაფი: საყოველთაო ჯანდაცვა: საყოველთაო ჯანდაცვის სერვისების მდგრადობის უზრუნველყოფის მიზნით, სოციალური მომსახურების სააგენტო გააგრძელებს სელექტიური კონტრაქტების დანერგვის გაფართოებას უფრო მარალფასიანი სერვისებისთვის, რომელიც ამჟამად ფარავს მშობიარობისა და საკეისრო კვეთის სერვისებს.  

· ლიმიტირებული ხარჯების პირობებში ხარისხის უზრუნველყოფად 2017 წლის მარტიდან დაიწყო სელექტიური კონტარქტირების დანერგვა. მშობიარობებებისა და საკეისრო კვეთების და ნეონატალური ინტენსიური დახმარების სერვისების,  ივლისიდან II-III დონის ინტენსიური მკურნალობა/მოვლის, ხოლო 2018 წლის იანვრიდან დაიწყო გადაუდებელი სტაციონარული მომსახურების სერვისების მიმწოდებელ დაწესებულებათა სელექტიური კონტრაქტირება. 2018 წლის მარიდან ამოქმედდა სელექციის კრიტერიუმები გულის თანდაყოლილი მანკების მკურნალობის სერვისებზე. 2019 წლის ნოემბრიდან დაიწყო კარდიოქირირგიის და ინტენსიური სერვისების სელექციის კრიტერიუმების ამოქმედება
ორგანოთა ტრანსპლანტაციის მიმართულებით დირექტივების იმპლემენტაციის მიზნით საქართველო აქტიურად თანამშრომლობს ევროკავშირთან ევროკომისიის ტექნიკური დახმარებისა და ინფორმაციის გაცვლის ინსტრუმენტის (TAIEX) ფარგლებში. 

· TAIEX-ის   ღონისძიებების  სერიის ფარგლებში პირველი ექსპერტული მისია გაიმართა 2018 წლის 1-5 ოქტომბერს, რომლის შემდგომ ექსპერტმა მოამზადა რეკომენდაციები ორგანოთა, ქსოვილთა და უჯრედების სფეროში მოქმედი ეროვნული კანონმდებლობის ევროდირექტივებთან შესაბამისობაში მოყვანის მიზნით. რეკომენდაციების საფუძველზე სამინისტროში მომზადდა დეტალური სამოქმედო გეგმა და დაიწყო აღნიშნული გეგმის იმპლემენტაციის პროცესი. კერძოდ, სამინისტროში შეიქმნა სამუშაო ჯგუფი რომელმაც დაიწყო „ადამიანის ორგანოთა გადანერგვის შესახებ“ (Human Organ Transplantation) და „უჯრედებისა და ქსოვილების გადანერგვის შესახებ“ (Tissues and Cell Transplantation) კანონპროექტების მომზადება.  

TAIEX-ის   მე-2 ღონისძიება  - სასწავლო ტური ჩატარდა 2019 წლის 21-25 იანვარს ხორვატიაში, რომელიც ითვალისწინებდა ხორვატიის გამოცდილების გაზიარებას ორგანოთა გადანერგვის მიმართულებით. 

ზემოაღნიშნული ორი კანონპროექტის („ადამიანის ორგანოთა გადანერგვის შესახებ“ და „უჯრედებისა და ქსოვილების გადანერგვის შესახებ“) პირველადი ვერსიების მომზადება დასრულდა 2019 წლის აპრილის ბოლოს. 

TAIEX-ის   მე-3 ღონისძიება - ექსპერტული მისია ჩატარდა 2019 წლის 6-13 მაისს, რომლის ფარგლებშიც განხორციელდა „ადამიანის ორგანოთა გადანერგვის შესახებ“ და „უჯრედებისა და ქსოვილების გადანერგვის შესახებ“ კანონპროექტების გადახედვა/შეფასება. ექსპერტულმა მისიამ, ასევე, შესაძლებლობა მოგვცა, მომზადებულიყო რეკომენდაციები რეპროდუქციული ტექნოლოგიების შესახებ კანონპროექტის თაობაზე, ასევე,   კანონპროექტის ჩარჩო. 

ამ ეტაპზე სამინისტრო მუშაობს რეპროდუქციული ტექნოლოგიების შესახებ კანონპროექტის შემუშავებაზე. 

უსაფრთო სისხლი
2018 წელს, ევროკომისიის ტექნიკური დახმარების და ინფორმაციის გაცვლის ინსტრუმენტის (TAIEX) ფარგლებში, განხორციელდა საწარმოო ტრანსფუზიოლოგიის საქმიანობის კანონმდებლობის ანალიზი (legislation analysis of blood production related activities) და შემუშავდა რეკომენდაციები.

2019 წელს, TAIEX-ის მისიის ფარგლებში შემუშავებული რეკომენდაციების საფუძველზე მომზადდა უსაფრთხო სისხლის შესახებ საქართველოს კანონის პროექტის პირველი სამუშაო ვერსია და ამჟამად მიმდინარეობს მისი დახვეწის და დაინტერესებულ მხარეებთან შეჯერების პროცედურები.

ევროკავშირის დაძმობილების პროექტი „სისხლის უსაფრთხოების სისტემის გაძლიერება საქართველოში“ (Strengthening blood safety system in Georgia) მომზადდა და ევროკავშირის წევრი ქვეყნები მოწვეულ იქნენ კონკურსში მონაწილეობის მისაღებად. დაძმობილების პროექტის („სისხლის უსაფრთხოების სისტემის გაძლიერება საქართველოში“) დაწყება დაგეგმილია 2019 წლის ბოლოს/2020 წლის დასაწყისში, მას შემდეგ რაც დასრულდება პარტნიორი ქვეყნ(ებ)ის შერჩევის პროცესი და პროექტის დაწყების მოსამზადებელი პროცედურები.
United States Agency for International Development (USAID) 
ამერიკის შეერთებული შტატების საერთაშორისო განვითარების სააგენტო არის აშშ-ის ფედერალური ხელისუფლების დამოუკიდებელი სააგენტო. სააგენტოს საქმიანობა გამოიხატება ეკონომიკის ზრდის გრძელვადიანი და მიზანმიმართული ხელშეწყობის უზრუნველყოფასა და ამერიკის შეერთებული შტატების საგარეო პოლიტიკური კურსის გატარებაში, რომელიც, თავის მხრივ, მხარს უჭერს: ეკომონიკურ ზრდას; ვაჭრობასა და სოფლის მეურნეობას; გლობალურ ჯანდაცვას, დემოკრატიას, კონფლიქტების პრევენციასა და ჰუმანიტარულ ხელშეწყობას.
თანამშრომლობა სოციალური დაცვის მიმართულებით:

ზრდასრულ შშმ პირთა  რეაბილიტაცია/აბილიტაციის მომსახურების სახელმწიფო პროგრამების ფარგლებში შემუშავებისა და დაგეგმვის მიზნით,  ემორის უნივერსიტეტმა (ატლანტა აშშ)  აშშ საერთაშორისო განვითარების საგენტოს - USAID-ის  მხარდაჭერით  პარტნიორ ორგანიზაციებთან (კორპორაცია ,,პარტნიორები საერთაშორისო განვითარებისათვის“, თსსუ, კოალიცია ,,დამოუკიდებელი ცხოვრებისათვის) ერთად 2018 წელს დაიწყო საქართველოში ფიზიკური რეაბილიტაციის პროექტის განხორციელება. პროექტი მიზნად ისახავს საქართველოში ფიზიკური რეაბილიტაციის პროფესიის გაძლიერების, სპეციალისტების გადამზადების, მომსახურების გაუმჯობესების, შშმ პირებისათვის დამხმარე და ტექნოლოგიური საშუალებების ხელმისაწვდომობისა და სხვა ღონისძიებების ხელშეწყობას. პროექტს ხელმძღვანელობს  საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის  ბრძანებით შექმნილი მმართველი საბჭო, რომლის თავმჯდომარეს წარმოადგენს მინისტრის მოადგილე ქალბატონი თამილა ბარკალაია. 

USAID-სა და გაეროს ბავშვთა ფონდის მხარდაჭერით საქართველოში „სოციალური რეაბილიტაციისა და ბავშვზე ზრუნვის სახელმწიფო პროგრამის“ ფარგლებში ფუნქციონირება დაიწყო მძიმე და ღრმა შეზღუდული შესაძლებლობის ან ჯანმრთელობის პრობლემების მქონე ბავშვთა სპეციალიზებულმა საოჯახო ტიპის სახლებმა ქ. ქუთაისში (2017წ.) და ქ. თბილისში (2018წ.), სადაც თბილისის ჩვილ ბავშვთა სახლიდან ჩაირიცხა 14 ბენეფიციარი (7 აღსაზრდელი თითო სახლში).  

ასევე USAID-სა და გაეროს ბავშვთა ფონდის მხარდაჭერით საქართველოში დაიწყო შშმ სტატუსის დადგენის და მინიჭების სამედიცინო მოდელიდან სოციალურ მოდელზე გადასვლის ღონისძიებები. შემუშავდა 2 შეფასების ინსტრუმენტი - ბავშვებისა და ზრდასრულებისთვის და მიმდინარეობს მათი პილოტირება აჭარაში. მნიშვნელოვანია ეს მხარდაჭერა გაგრძელდეს 2020-21-ში იმისათვის რომ პილოტის შედეგების გათვალისწინებით მოხდეს  საკანონმდებლო ცვლილებები და სისტემამ მოიცვას ქვეყნის მთელი ტერიტორია და რეფორმა გახდეს სისოცხლისუნარიანი. 

სსიპ ადამიანით ვაჭრობის (ტრეფიკინგის) მსხვერპლთა დაზარალებულთა დაცვისა და დახმარების სახელმწიფო ფონდის USAID-ის დაფინანსებით განახორციელა პროექტი: "ოჯახში ძალადობის შემცირება საქართველოში". პროექტი დაიწყო 2015 წლის 2 ნოემბერს და დასრულდა 2019 წლის 31 ივლისს. პროექტის ფარგლებში "შემუშავდა ოჯახში და ქალთა მიმართ ძალადობის მსხვერპლთა გამოვლენის, დაცვისა და დახმარების ეროვნული რეფერირების მექანიზმი" - პოლიტიკის დოკუმენტი, რომლიც განსაზღვრავს სახელმწიფო უწყებების პასუხისმგებლობებს. სსიპ სოციალური მომსახურების სააგენტოს ყველა (245 მდე) სოციალური მუშაკი 3 წლის განმავლობაში 3 ჯერ გადამზადდა ოჯახში და ქალთა მიმართ ძალადობის საკითხებზე, 200-მდე ოჯახისა და სოფლის ექიმს ჩაუტარდა ტრენინგი "ოჯახში და ქალთა მიმართ ფიზიკური, ფსიქოლოგიური და სექსუალური ძალადობის გამოვლენის, მკურნალობის და რეფერალის საკითხებზე მთელი საქართველოს მასშტაბით. ჩატარდა საინფორმაციო შეხვედრები 15 უნივერსიტეტში, 100-ზე მეტ საჯარო სკოლაში, საზოგადოებრივ ცენტრებში ოჯახში ძალადობისა და მსხვერპლთათვის განკუთვნილი სახელმწიფო სერვისების შესახებ. თავშესაფრებისა და კრიზისული ცენტრების ლოკაციის მუნიციპალიტეტებში ჩატარდა ქუჩის საინფორმაციო აქციები და აქცია კონცერტები სერვისების პოპულარაზიაციის მიზნით. დარიგდა 50  000-ზე მეტი საინფორმაციო ბროშურა სამ ენაზე, და სხვა საინფორმაციო მასალა. შედეგად მნიშვნელოვნად გაიზარდა ძალადობისგან დაცვის ეროვნული საკონსულტაციო ცხელი ხაზის 116006-ის ცნობადობა და ზარების რაოდენობა გასამმაგდა, გაორმაგდა თავშესაფრებისა და კრიზისული ცენტრების ბენეფიციართა რაოდენობა. გაიზარდა საზოგადოებრივი ცნობიერება ოჯახში ძალადობის როგორც საზოგადოებრივი პრობლემის (vs ოჯახის საქმის) შესახებ და შედეგად გაიზარდა ოჯახში ძალადობის შემთხვევების გამოვლენა რისი დასტურიცაა გაორმაგებული შემაკავებელი ორდერების რაოდენობა 2018 წელს.

2019 წლის შემოდგომიდან (სავარაუდოდ ოქტომბრიდან) USAID-ის მხარდაჭერით იწყება ახალი 4 წლიანი პროექტი "გენდერის ნიშნითა და ბავშვთა მიმართ ძალადობის შემცირება საქართველოში" რომლის ფარგლებშიც დაგეგმილია ექიმების, სოციალური მუშაკებისა და სხვა პროფესიონალების (სერვისის მიმწოდებელი  ფსიქოლოგები, იურისტები) შესაძლებლობების ზრდა, სექსუალური ძალადობის მახვერპლ ბავშთათვის სერვისების განვითარება, ახალგაზრდობის ჩართულობის გაძლიერება ოჯახში ძალდობის შესახებ ცნობიერების ამაღლების მიზნით, სახელმწიფო ფონდის შესაძლებლობების ზრდა შემთხვევათა მართვისა და მომაცემთა შეგროვების გაუმჯობესების კუთხით და სხვა.  

საქართველოს მთავრობის 2018 წლის 12 ნოემბრის N537 დადგენილებით დამტკიცებული „ღია მმართველობა საქართველოს 2018-2019 წლების სამოქმედო გეგმით“  მე-14 ვალდებულებად განსაზღვრულია - „საცხოვრისის პოლიტიკის დოკუმენტის და სამოქმედო გეგმის შემუშავება“. შეიქმნა უწყებათაშორისი კომისია და სამუშაო ჯგუფი. ეს პროცესი USAID -GGI პროექტის აქტიური მხარდაჭერით ხორციელდება. პროექტის მიზანია დაეხმაროს ქვეყანას მტკიცებულებებზე დაფუძნებული პოლიტიკის შემუშავებაში. შესაბამისად, პროექტის მიერ აყვანილ იქნა ორი კონსულტანტი, რომლებიც აქტიურად არიან ჩართულები საცხოვრისის პოლიტიკის დოკუმენტის შემუშავების პროცესში.  

თანამშრომლობა დევნილთა მიმართულებით:

აშშ საერთაშორისო განვითარების სააგენტოს (USAID) პროგრამა „Zrda“-ს და სსიპ საარსებო წყაროებით უზრუნველყოფის სააგენტოს შორის 2017 წელს გაფორმდა ურთიერთთანამშრომლობის მემორანდუმი, რომლის ფარგლებშიც საარსებო წყაროებით უზრუნველყოფის სააგენტო მოხალისეების ჩართულობით ახორციელებს საინფორმაციო კამპანიას დევნილთა საარსებო წყაროების პროგრამების შესახებ ინფორმირების მიზნით. 3 წლის განმავლობაში ჯამში 200-ზე მეტი მოხალისეა ჩართული და 6 000-ზე მეტი ოჯახია ინფორმირებული კარდაკარის პრინციპით. 
2018 წლიდან თანამშრომლობის სფერო გაფართოვდა და საარსებო წყაროებით უზრუნველყოფის სააგენტო და USAID/Zrda ერთობლივად ახორციელებენ დევნილთათვის 240 კვ/მ  სასათბურე მეურნეობების მოწყობის პროექტს. პროექტის ჯამური ბიუჯეტი 2018 წელს, ისევე როგორც 2019 წელს შეადგენს 200 000 ლარს, საიდანაც ყოველწლიურად 100 000 ლარი არის პროექტ ზრდას თანამონაწილეობა, ხოლო 100 000  - სახელმწიფო ბიუჯეტიდან გამოყოფილი ასიგნებები. პროექტი ხორციელდება საქართველოს 312 სოფელში, მათ შორის, 70-მდე სოფელი ე.წ. გამყოფი ზოლის მიმდებარეა. 2 წლის განმავლობაში დაფინანსებულია 30 დევნილი ოჯახი. 2018 წელს დაფინანსდა 15 ოჯახი. 2019 წელსაც 15 ოჯახი. ამ ეტაპზე  დასრულებულია  სასათბურე კონსტრუქციების მოწყობა 15-ვე ბენეფიციარის კუთვნილ მიწის ნაკვეთებზე, ხოლო ფირით გადახურვის პროცესი დასრულდება წლის ბოლოს.

The World Bank
მსოფლიო ბანკის მთავარ ამოცანას წარმოადგენს განვითარებად ქვეყნებში სტაბილური ეკონომიკური ზრდის ხელშეწყობა და სიღარიბის დონის შემცირება ფინანსური და ტექნიკური დახმარების გზით. ორგანიზაციის პრიორიტეტია სტრუქტურული რეფორმები: ვაჭრობის ლიბერალიზაცია, პრივატიზაცია, განათლებისა და ჯანდაცვის სისტემების რეფორმა, ინვესტიციები ინფრასტრუქტურაში.
მსოფლიო ბანკის მიერ 1997-2006 წლებში უშუალოდ ჯანდაცვის სისტემაში 40 მილიონზე მეტი დოლარის საინვეტიციო თუ სასესხო პროექტები განხორციელდა (პირველადი ჯანდაცვის სისტემის გაძლიერება, ფრინველის გრიპის საპასუხო ღონისძიებების განხორციელება და ა.შ). 2007 წლის შემდეგ უშუალოდ ჯანდაცვის სექტორზე მიმართული პროექტები აღარ ხორციელდება. 

2015 წელს ოჯახების სოციალურ-ეკონომიკური მდგომარეობის შეფასების მეთოდოლოგიის ცვლილება და ადმინისტრირების წესების გაუმჯობესება გაეროს ბავშვთა ფონდისა და მსოფლიო ბანკის მხარდაჭერით განხორციელდა. 

ამ პროცესში მსოფლიო ბანკი კვლავ აგრძელებს მხარდაჭერას, ძირითადად სოციალური დახმარების მიმღები შრომისუნარიანი პირების ეკონომიკური გააქტიურების და შრომის ბაზარზე ჩართვის მიმართულებით. მათი გუნდი მუშაობს სოციალური დახმარების მიმღები პროფილის შესწავლაზე.

მსოფლიო ბანკთან მომავალი თანამშრომლობის პრიორიტეტული მიმართულებები:  

· სახელმწიფო საკუთრებაში არსებული საწოლფონის ინფრასტრუქტურის გაუმჯობესება და მართვის ეფექტური მოდელის შექმნა. დღეს, როდესაც საწოლები 85% კერძო მომგებიანი სტატუსით ფუნქციონირებს, მნიშვნელოვანია სახელმწიფოს მხრიდან ინვესტიცია ჰოსპიტალურ სექტორში კერძო პროვაიდერების დომინანტური როლის დაბალანსების მიზნით. ბანკის პროექტი დაგვეხმარებოდა ცენტრალური რესპუბლიკური საავადმყოფოს, უნივერსალური ჯანდაცვის ცენტრის (ონკოლოგიურ), ბავშვთა ინფექციური საამადყოფოს ტრანსფორმაციაში-რათა მოხდეს მაღალი საზოგადოებრივი მნიშვნელობის სერვისებზე (მ.შ. ონკოლოგია და ინფექციური პათოლოგიები) ხელმისაწვდომობის გაუმჯობესება, და სახელმწიფოს ხელში დარჩეს ამ კრიტიკულად მნიშვნელოვანი სერვისების დაგეგმვის და მართვის ბერკეტები. 
· ტექნიკური დახმარება საყოველთაო ჯანდაცვის გაფართოების სტრატეგიების შემუშავებისთვის მ.შ. კანონი საყოველთაო ჯანდაცვის შესახებ, ბაზისური და დამატებითი პაკეტების დიზაინი, მაღალი შემოსავლის მქონე მოქალაქეებისთვის სავალდებული დაზღვევა და ა.შ. 
· ელექტრონული ჯანდაცვის სისტემის გამართვა და დანერგვის ხელშეწყობა.
· ფსიქიკური ჯანმრთელობის სათემო სერვისების განვითარება_საცხოვრისების აშენება და პერსონალის ტრენინგი. 

World Health Organization (WHO) 
ჯანმრთელობის მსოფლიო ორგანიზაცია წარმოადგენს ჯანდაცვის საკითხებზე მომუშავე გაეროს სპეციალიზებულ სააგენტოს. საქართველოში, ისევე, როგორც მსოფლიოს სხვა ქვეყნებში, ჯანმრთელობის მსოფლიო ორგანიზაციის ძირითადი სტრატეგიული მიმართულებებია:
· მზარდი სიკვდილიანობის, ავადობის და უნარშეზღუდულობის შემცირება, განსაკუთრებით კი ღარიბ და მარგინალურ მოსახლეობაში;

· ჯანსაღი ცხოვრების წესის დამკვიდრება და ადამიანის ჯანმრთელობისათვის იმ სახიფათო რისკ-ფაქტორების შემცირება, რომლებიც დაკავშირებულია გარემოს, ეკონომიკურ, სოციალურ და სხვა ფაქტორებთან;

· ისეთი ჯანდაცვის სისტემების განვითარება, რომლებიც გააუმჯობესებს ჯანმრთელობის მდგომარეობას, შეესაბამება ხალხის მოთხოვნებს და ფინანსურადაც სამართლიანი იქნება;

· ჯანმრთელობის სექტორისათვის ინსტიტუციონალური გარემოს შექმნა, აგრეთვე სოციალური, ეკონომიკური, გარემოსდაცვითი და განვითარების პოლიტიკისათვის ეფექტური ჯანდაცვის მიდგომების ჩამოყალიბება.
ჯანმრთელობის მსოფლიო ორგანიზაცია უწყვეტ ტექნიკურ მხარდაჭერას ახორციელებს ჯანდაცვის სისტემების გაძლიერების კუთხით, განსაკუთრებით საყოველთაო ჯანდაცვის მიმართულებით (მ.შ. სელექტიური კონტრაქტირება, DRG -ის დანერგვა, GMP ინსპექტორატის შექმნა და მათი უწყვეტი პროფესიული განვითარების ხელშეწყობა, ტუბერკულოზის მართვის ინოვაციური მოდელების დანერგვა, დედათა და ბავშვთა ჯანმრთელობა, იმუნიზაცია, აივ/შიდსი, ჰეპატიტები, სამედიცინო სტატისტიკა, არაგადამდები დაავადებები, გარემო და ჯანმრთელობა, სხვ.) 

აქტიური თანამშრომლობა მიმდინარეობს ჯანმრთელობის მსოფლიო ორგანიზაციის ადგილობრივ ოფისთან (მოქმედი წარმომადგენელი სილვიუ დომენტე) ორწლიანი თანამშრომლობის ხელშეკრულებების (BCA) ფარგლებში.

სამომავლო პრიორიტეტები, რომლებშიც განსაკუთრებით მნიშვნელოვნად მიგვაჩნია ჯანმოს ტექნიკური მხარდაჭერა მოიცავს: (1) პირველადი ჯანდაცვისა და პრევენციული სამსახურების გაძლიერებას. პირველადი ჯანდაცვა, უმთავრესი მექანიზმია უნივერსალური ხელმისაწვდომობის  მიღწევისა და სისტემის ეფექტურობის გაუმჯობესებისთვის;   (2) ხარისხიან მედიკამენტებზე ხელმისაწვდომობის გაუმჯობესებას; (3) პერინატალური სერვისების განვითარებას; (4) კიბოს სკრინიგისა და ადრეული დიაგნოსტიკის პროგრამების დახვეწა, ასევე (5) სხვა არაგადამდები დაავადებების ადრეული გამოვლენისა და მკურნალობის შესაძლებლობების შექმნას; (6) ფსიქიკური ჯანმრთელობის სერვისების გაუმჯობესებას, (7) გარემოსა და ჯანმრთელობის საკითხებს; (8) მზადყოფნას საზოგადოებრივ ჯანდაცვაში გადაუდებელი მდგომარეობების დროს. 

თვალსაჩინოა საქართველოს პროგრესი მდგრადი განვითარების მიზნებისკენ ჯანდაცვაში-უნივერსალური ხელმისაწვდომობის პროგრამის ფარგლებში მოცვისა და მომსახურების ხარისხის გაუმჯობესება, ინფექციური დაავადებების მ.შ. აივ/შიდსი, ტუბერკულოზისა და C ჰეპატიტის ელიმინაციისკენ მიმართული ღონისძიებები საშუალებას მოგვცემს შევასრულოთ SDG  სამიზნეები.

გაეროს ბავშვთა ფონდი / The United Nations Children's Fund (UNICEF)

1946 წელს გაეროს გენერალური ასამბლეის მიერ დაფუძნებული გაეროს ბავშვთა ფონდი გაერთიანებული ერების ერთადერთი ორგანიზაციაა, რომელიც უშუალოდ ბავშვთა პრობლემებზე მუშაობს და რომლის ძირითად საქმიანობას ბავშვთა უფლებების დაცვა და მათი მდგომარეობის გაუმჯობესება წარმოადგენს.
თანამშრომლობა სოციალური დაცვის მიმართულებით
გაეროს ბავშვთა ფონდმა USAID-თან თანამშრომლობით მნიშვნელოვანია ძალისხმევა გაწია თბილისსა და ქუთაისში მძიმე და ღრმა შშმ ბავშვების მცირე საოჯახო ტიპის სახლების სერვისის ჩამოყალიბებაში. 

2015 წელს გაეროს ბავშვთა ფონდისა და მსოფლიო ბანკის მხარდაჭერით განხორციელდა ცვლილებები მიზნობრივი სოციალური დახმარების პროგრამაში. 

2019 წელს, როცა გახუთმაგდა ბავშვის დახმარების ოდენობა და 10 ლარის ნაცვლად 50 ლარით განისაზღვრა, UNICEF-ის რეკომენდაციის შესაბამისად, ბენეფიტის გაცემა ზოგიერთ მუნიციპალიტეტში ხორციელდება  სრულად ფულადი სახით (50 ლარი), ზოგიერთში კი - როგორც ფულადი (20 ლარი) ისე, ბავშვის კვების ბარათზე (30 ლარი) დარიცხვით.

UNICEF-ი აქტიურად მუშაობს მიზნობრივი სოციალური დახმარების სისტემის, მათ შორის ბავშვის ბენეფიტის სიღრმისეულ ანალიზზე, რაც ხელს შეუწყობს მიზნობრივი სოციალური დახმარების სისტემის გაუმჯობესებას.

UNICEF-ის მხარდაჭერით მოხდა სოციალურ აგენტებსა და სოციალურ მუშაკებს შორის რეფერირების მექანიზმის დანერგვა. 2019 წელს სოციალურ მუშაკებთან გადამისამართდა 1200-ზე მეტი შემთხვევა. ამჟამად, მიმდინარეობს მუშაობა სოციალური მუშაკების უკუკავშირის მექანიზმის დანერგვაზე, რაც აღნიშნული მექანიზმს გახდის უფრო მოქნილსა და ეფექტიანს.

გაეროს ბავშვთა ფონდის მხარდაჭერით მიმდინარეობს შეზღუდული შესაძლებლობის სტატუსის მინიჭების სამედიცინო მოდელიდან სოციალურ მოდელზე გადასვლის პილოტირება.

გაეროს ბავშვთა ფონდის პარტნიორ ორგანიზაციასთან აჭარაში - საქართველოს სოციალურ მუშაკთა ასოციაციასა და სამედიცინო დაწესებულებებს შორის გაფორმებული ურთიერთგაგების მემორანდუმის  საფუძველზე, სამინისტრომ სწორედ გაეროს ბავშვთა ფონდის დახმარებითა და ადგილობრივი ხელისუფლების მხარდაჭერით 2019 წლის 8 აპრილიდან  დაიწყო შეზღუდული შესაძლებლობის შეფასებისა და სტატუსის განსაზღვრის ახალი მეთოდოლოგიისა და სისტემის პილოტირების განხორციელება აჭარის რეგიონის იმ სამედიცინო დაწესებულებებში, რომლებიც უფლებამოსილნი არიან განახორციელონ სამედიცინო-სოციალური ექსპერტიზა.

დაგეგმილი აქტივობები:

· დაგეგმილი პროექტი: „ბავშვთა კრიზისული ცენტრების შექმნა“, რომელიც ითვალისწინებს თბილისსა და ქუთაისში ბავშვთა კრიზისული ცენტრების შექმნას, სადაც ძალადობის მსხვერპლ ბავშვებს გაეწევათ ეფექტური ფსიქოლოგიურ-სოციალური დახმარება, ასევე ამავე ცენტრში მოხდება ექსპერტიზის და საგამოძიებო პროცესის ინტეგრირება. აღნიშნული მიდგომა დაიცავს ბავშვს განმეორებითი ტრავმატიზაციისგან. პროექტის ბიუჯეტი შეადგენს 365.000 ლარს.
· ბავშვთა კოდექსით გათვალისწინებული ვალდებულებების შესრულების მიზნით, ბავშვთა კეთილდღეობისა და მხარდაჭერის სისტემის ჩამოყალიბებაში დახმარება.
თანამშრომლობა ჯანმრთლეობის დაცვის მიმართულებით

UNICEF-ის ფინანსური და ტექნიკური მხარდაჭერით 2016 წლიდან შეიქმნა დაბადების სამედიცინო რეგისტრი (Georgian Birth Registry - GBR) და დღემდე წარმატებით მიმდინარეობს მისი ხარისხობრივი კონტროლის ხელშეწყობა.

გაეროს ბავშვთა ფონდის მხარდაჭერით 2016 წელს განხორციელდა კვლევა „მოსახლეობის ცოდნის, დამოკიდებულების და პრაქტიკის შესწავლა იმუნიზაციასთან მიმართებაში“.

საქართველოში იოდირებული მარილის გამოყენების გავრცელებისა და იოდის მოხმარების სტატუსის შესასწავლად დაავადებათა კონტროლისა და საზოგადოებრივი ჯანმრთელობის ეროვნული ცენტრისა და გაეროს ბავშვთა ფონდის ერთობლივი პროექტის ფარგლებში 2017 წელს ჩატარდა იოდის ეროვნული კვლევა, რომლის მიხედვით გამოვლინდა, რომ საქართველოს მოსახლეობაში იოდის ოპტიმალური ნუტრიციული სტატუსი მიღწეული და შენარჩუნებულია მთლიანი მოსახლეობაში.
მრავალინდიკატორული კლასტერული კვლევა 2018 წელს საქართველოს სტატისტიკის ეროვნულმა სამსახურმა ჩაატარა გაეროს ბავშვთა ფონდის (UNICEF) ტექნიკური და ფინანსური მხარდაჭერით, ტყვიის და წყლის შემოწმების კომპონენტს კი გაეროს ბავშვთა ფონდთან ერთად უძღვებოდა დაავადებათა კონტროლისა და საზოგადოებრივი ჯანმრთელობის ეროვნული ცენტრი. 

ბავშვთა ადრეული განვითარების მიმართულებით, გაეროს მოსახლეობის ფონდი 2019 წელს ახორციელებდა საპილოტე პროექტს აჭარის რეგიონში, რომელიც ითვალისწინებს სოფლად პჯდ სისტემაში ბავშვის განვითარების სკრინინგის სერვისების ინტეგრაციას. UNICEF-ის ტექნიკური მხარდაჭერით, შეიქმნა 0-6 წლამდე ასაკის ბავშვთა ზრდისა და განვითარების მონიტორინგის ელექტრონული მოდული და ვებ აპლიკაცია. პირველადი ჯანდაცვის ექიმებსა და ექთნებს გადაეცათ ტაბლეტები (107 ცალი) ბავშვის განვითარების ზედამხედველობის ხელშეწყობისთვის. 

სოფლად პჯდ პერსონალის შესაძლებლობების განვითარების მიზნით, ჩატარდა ტრენინგების 3 კურსი ბავშვთა განვითარების სკრინინგის ინსტრუმენტის გამოყენებასთან დაკავშირებით. 

გაეროს ბავშვთა ფონდის მხარდაჭერით მიმდინაროებს "საქართველოში დედიდან შვილზე აივ ინფექციისა და სიფილისის გადაცემის ელიმინაციის ხელშეწყობა", რომლის მიზანია, საქართველოში დედიდან შვილზე აივ ინფექციისა და სიფილისის გადაცემის ელიმინაციის მიმდინარე პროცესის ხელშეწყობა, სამოქმედო გეგმით დასახული მიზნების დროულად და წარმატებით განსახორციელებლად. პროექტის ბიუჯეტი შეადგენს 24 000.00 აშშ დოლარს.

დაგეგმილი აქტივობები:

· ბავშვის მიერ ჯანმრთელობის დაცვის უმაღლესი სტანდარტით სარგებლობის უფლების განხორციელების სტრატეგიისა და სამოქმედო გეგმის შემუშავებაში ტექნიკური დახმარება;

· მრავალინდიკატორული კლასტერული კვლევის ჩაღრმავებული ანალიზი;
· თანამშრომლობა მოზარდებს შორის აზარტული თამაშების პრევენციის მიმართულებით;
· იმუნიზაციის კომუნიკაციის ჯგუფი ჩართული იქნება პროექტში „პირველადი ჯანდაცვის პროფესიონალების ტრენინგი იმუნიზაციის საკითხებზე ინტერპერსონალურ კომუნიკაციაში“.
UNICEF-ის ექსპერტების დახმარებით დაგეგმილია ინფორმაციული ტექნოლოგიებისა და ანალიტიკის დეპარტამენტის "ერთიანი შეფასების სისტემის" (Common Assessment Framework) მიხედვით შეფასება. 

გაეროს ქალთა ორგანიზაცია / UN Women 
2010 წლის ივლისში გაერთიანებული ერების ორგანიზაციის გენერალურმა ასამბლეამ გაეროს ქალთა ორგანიზაცია (UN Women) - გაეროს სააგენტო დააფუძნა, რომლის დანიშნულება გენდერული თანასწორობისა და ქალთა შესაძლებლობების გაზრდის ხელშეწყობაა.
გაეროს ქალთა ორგანიზაციის ძირითადი ფუნქციებია:
· სამთავრობათაშორისო უწყებებისთვის, მათ შორის ქალთა მდგომარეობის კომიტეტისთვის, პოლიტიკის, გლობალური სტანდარტებისა და ნორმების ჩამოყალიბებაში დახმარების გაწევა;

· წევრი სახელმწიფოების დახმარება აღნიშნული სტანდარტების განხორციელებაში, ასევე შესაფერისი ტექნიკური და ფინანსური დახმარების გაწევა და სამოქალაქო საზოგადოებაში ქმედითი პარტნიორობების ხელშეწყობა იმ ქვეყნებში, რომლებიც ამას ითხოვენ;

· გაეროს სისტემის ანგარიშვალდებულების უზრუნველყოფა გენდერული თანასწორობის სფეროში საკუთარ ვალდებულებებთან დაკავშირებით, მათ შორის მთელი სისტემის მასშტაბით მიღწეული წინსვლის რეგულარული მონიტორინგი.
მიმდინარე პროექტი: ,,ოჯახში ძალადობისა და სექსუალური ძალადობის პრევენცია”, რომელიც ითვალისწინებს ოჯახში ძლადობისა და სექსუალური ძალადობის პრევენციის,  მსხვერპლთა/დაზარალებულთა დაცვის, დახმარებისა და რეაბილიტაციის მექანიზმების გაძლიერებას. პროექტის ბიუჯეტი: 200 000 აშშ დოლარი
მიგრაციის საერთაშორისო ორგანიზაცია / International Migration Organization (IOM)           

მიგრაციის საერთაშორისო ორგანიზაცია 127 წევრი და 93 დამკვირვებლის სტატუსის მქონე ქვეყნით 100-ზე მეტ ქვეყანში მოღვაწეობს. იგი ცდილობს ხელი შეუწყოს ჰუმანურ და კანონიერ მიგრაციას მთავრობებისა და მიგრანტებისათვის რჩევების მიწოდების გზით. ორგანიზაცია მიგრაციის მართვის ოთხ ფართო სფეროში მუშაობს: მიგრაცია და განვითარება; მიგრაციის ხელშეწყობა; მიგრაციის რეგულირება; იძულებითი მიგრაცია.

თანამშრომლობა ცირკულარული მიგრაციის სფეროში:

საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო, მიგრაციის საერთაშორისო ორგანიზაციასთან (IOM) მჭიდრო თანამშრომლობით, აქტიურად არის ჩართული საქართველოს მოქალაქეების საზღვარგარეთ დროებით კანონიერად დასაქმების (ცირკულარული შრომითი მიგრაციის) სქემების შემუშავებასა და განხორციელებაში.  

2017 წლიდან დღემდე ხორციელდება ცირკულარული მიგრაციის პილოტური პროექტი პოლონეთში. პროექტს ახორციელებს მიგრაციის საერთაშორისო ორგანიზაციის მისია საქართველოში, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსთან მჭიდრო თანამშრომლობით.

პროექტის ფარგლებში ჩატარდა შრომის ბაზრის კვლევა პოლონეთში და შედგენილია მათ შრომის ბაზრებზე მოთხოვნადი პროფესიების ჩამონათვალი. გამოვლენილი მოთხოვნების შესაბამისად საქართველოს შრომის ბაზარზე შეირჩა შესაბამისი კადრები და მათი საზღვარგარეთ ლეგალურად დასაქმების მიზნით. მიგრაციის საერთაშორისო ორგანიზაციის (IOM) მხარდაჭერით პოლონეთთან ცირკულარული მიგრაციის პროექტის ფარგლებში, მოხდა პროექტში მონაწილე ბენეფიციარებისათვის წინა-საემიგრაციოდ ცნობიერების ამაღლება მიგრანტების უფლებებისა და არალეგალური მიგრაციის საფრთხეების შესახებ.

დღევანდელი მდგომარეობით არსებული შედეგია:
პოლონეთი: დასაქმდა სულ 55 შრომითი მიგრანტი. 
პროფესიები:

· შემდუღებელი

· ზეინკალ-მემონტაჟე 

· საერთაშორისო გადაზიდვების მძღოლი (C+E კატეგორიის) 

· სამშენებო ხელოსნები (კალატოზი, სანტექნიკოსი, ელექტრიკოსი) 

· დამლაგებელი 

2018 წლის 1 მარტს გაფორმდა ურთიერთგაგების მემორანდუმი საქართველოს შრომის, ჯანმრთელობისა და სოციალური დაცვის სამინისტროსა და მიგრაციის საერთაშორისო ორგანიზაციას (IOM) შორის, რომელიც ითვალისწინებს ურთიერთთანამშრომლობის შემდეგი მიმართულებით:

ა) შრომითი მიგრაციის რეგულირების სფეროში სახელმწიფოს შესაძლებლობების განვითარების ხელშეწყობა;

ბ) დროებითი შრომითი მიგრაციის კონკრეტული სქემების განხორციელების მიზნით პარტნიორ ორგანიზაციებთან და მიმღებ ქვეყნებთან თანამშრომლობა; 

გ) შრომითი მიგრაციის სფეროში სახელმწიფოთაშორისი თანამშრომლობის შესაძლებლობების იდენტიფიცირება და მხარდაჭერა.  

2020 წელს, მიგრაციის საერთაშორისო ორგანიზაციის (IOM) მხარდაჭერით, დაგეგმილია ტრენინგები შრომითი მიგრაციის საკითხებთან დაკავშირებით საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსა და სსიპ „დასაქმების ხელშეწყობის სახელმწიფო სააგენტოს“ თანამშრომლებისათვის.

თანამშრომლობა საქართველოში დაბრუნებული მიგრანტთა რეინტეგრაციის მიმართულებით:

2015 წლიდან სამინისტრო (საქართველოს ოკუპირებული ტერიტორიებიდან იძულებით გადააადგილებულ პირთა, განსახლებისა და ლტოლვილთა სამინისტრო) მიგრაციის საერთაშორისო ორგანიზაციასთან პარტნიორობით ახორციელებდა „საქართველოში დაბრუნებულ მიგრანტთა სარეინტეგრაციო დახმარების“ სახელმწიფო პროგრამას, რომლის ფარგლებშიც, იმ რეგიონებში, რომლებსაც სახელმწიფო პროგრამა არ ფარავდა, ფუნქციონირებდა „მობილურობის ცენტრები“. 2017 წლიდან, მას შემდეგ რაც სახელმწიფო პროგრამამ დაფარა საქართველოს მთელი ტერიტორია(ოკუპირებული ტერიტორიების გარდა), სამინისტრომ მიგრაციის საერთაშორისო ორგანიზაციისგან სრულად გადმოიბარა საქართველოში დაბრუნებულ მიგრანტთა რეინტეგრაციაზე ზრუნვის ვალდებულება და დამოუკიდებლად, სახელმწიფო ბიუჯეტის დაფინანსებით ახორციელებს „საქართველოში დაბრუნებულ მიგრანტთა სარეინტეგრაციო დახმარების“ სახელმწიფო პროგრამას.

 

მიუხედავად იმისა, რომ დაბრუნებული მიგრანტების რეინტეგრაციის მიმართულებით ამ ეტაპზე ერთობლივი აქტივობები არ გაგვაჩნია, შესაძლებელია სამომავლო თანამშრომლობაზე ფიქრი, განსაკუთრებით გამოცდილების გაზიარებისა და ახლადშექმნილი სსიპ დევნილთა, ეკომიგრანტთა და საარსებო წყაროებით უზრუნველყოფის სააგენტოს შესაძლებლობების განვითარების მიმართულებით, რომელიც არის „საქართველოში დაბრუნებულ მიგრანტთა სარეინტეგრაციო დახმარების“ სახელმწიფო პროგრამის განმახორციელებელი.

თანამშრომლობა შრომის ინსპექციის მიმართულებით:

მიგრაციის საერთაშორისო ორგანიზაციის მხარდაჭერით, 2016 წლიდან შრომის პირობების ინსპექტირების დეპარტამენტის თანამშრომლებს უტარდება ტრენინგები იძულებითი შრომისა და შრომითი ექსპლუატაციის პრევენციასა და რეაგირებაზე (ვინაიდან შრომის ინსპექცია არის ერთ-ერთი ზედამხედველი ამ კუთხით). გარდა ამისა, თანამშრომლობის ფარგლებში დაგეგმილია სპეციალური მეთოდოლოგიის შემუშავება იძულებითი შრომისა და შრომითი ექსპლუატაციის (ტრეფიკინგის) გეგმიური ნუსხის შემუშავებისთვის. 
Czech Development Agency (CzDA) 

ჩეხეთის განვითარების სააგენტო ეხმარება ნაკლებად განვითარებულ ქვეყნებს გაუმკლავდნენ გამოწვევებს და ხელს შეუწყოს ღირსეულ და მდგრად ცხოვრებას განვითარების პროექტების განხორციელების გზით.

საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო აქტიურად თანამშრომლობს ჩეხეთის განვითარების სააგენტოსთან. ჩეხეთის განვითარების სააგენტოს დახმარების პროგრამის ფარგლებში 2011-2014 წლებში, სამეგრელოსა და შიდა ქართლში ხორციელდებოდა ,,ქალებში ძუძუს და საშვილოსნოს ყელის კიბოს პრევენციისა და ადრეული დიაგნოსტიკის ხელშეწყობის“ პროექტი, რომელიც მიზნად ისახავდა ძუძუს და საშვილოსნოს ყელის კიბოს ადრეული დიაგნოსტიკასა და პრევენციას სამეგრელოსა და შიდა ქართლში მცხოვრებ ქალებში.


ამასთან, 2014-2016 წლებში ჩეხეთის განვითარების სააგენტოს დახმარებით ხორციელდებოდა „საქართველოში ონკოლოგიური დაავადებების ადრეული დიაგნოსტირების, პრევენციისა და მკურნალობის პროექტი“, რომლის მიზანს წარმოადგენდა ჯანდაცვის სერვისების გაუმჯობესების ხელშეწყობა, კერძოდ, სამეგრელოს რეგიონში ქალების  ხელმისაწვდომობის გაუმჯობესება ონკოლოგიური დაავადებების ადრეულ დიაგნოსტირებაზე.  

2014-2016 წლებში ჩეხეთის განვითარების სააგენტო ლეიკოზით დაავადებულ ბავშვთა დახმარების საერთაშორისო ასოციაციასთან პარტნიორობის გზით ახორციელებდა პროექტს „ახალი გამოწვევები პედიატრიული ონკოლოგიის დიაგნოსტირების კუთხით“, რომელიც მიზნად ისახავდა იაშვილის სახელობის ბავშვთა ცენტრალური საავადმყოფოს ონკო–ჰემატოლოგიური ლაბორატორიის განახლება/აღჭურვას, ასევე, ონკო–ჰეპატოლოგიური მიმართულებით მომუშავე სამედიცინო პერსონალის გადამზადებას, ონკო–ჰემატოლოგიური პაციენტების მკურნალობის ხარისხის გაუმჯობესების მიზნით.

ჩეხეთის განვითარების სააგენტოს დახმარებით ახმეტის მუნიციპალიტეტში განხორციელდა პირველადი სამედიცინო დახმარების სერვისების გაუმჯობესების პროექტი, რომლის მიზანი იყო სამედიცინო ტექნიკის გაუმჯობესება და მედიკამენტებით დახმარება.  

ამას გარდა, აღსანიშნავია, ჩეხეთის განვითარების სააგენტოს წვლილი სს „უნივერსალურ სამედიცინო ცენტრის“ სამედიცინო აღჭურვილობის განახლების კუთხით (Cobalt Teragam K-01), რაც მნიშვნელოვანი შენატანია დაწესებულების აღჭურვილობის გაუმჯობესებისა და შესაბამისად, ონკოლოგიური დაავადებების მქონე პაციენტთათვის საჭირო სერვისების მიწოდების საქმეში. 2017 წელს განხორციელდა კობალტის მოწყობილობის გამოყენების შეფასება. მომზადდა ექსპერტების ანგარიში. 

2017 წლის 2 მაისს ხელი მოეწერა „ჩეხეთის განვითარების სააგენტოსა და საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს შორის საქართველოში ონკოლოგიური დაავადებების ადრეული დიაგნოსტირების, პრევენციისა და მკურნალობის ხელშეწყობის პროექტის განხორციელების შესახებ“ 2015 წელს გაფორმებულ ურთიერთგაგების მემორანდუმში ცვლილებების შეტანის თაობაზე შეთანხმებას.

აღნიშნული ცვლილების თანახმად, გაიზარდა პროექტის განხორციელების ვადა და ბიუჯეტი. ჩეხეთის განვითარების სააგენტომ 2018 წელს დაასრულა ქ. ზუგდიდში სკრინინგ ცენტრის მშენებლობა. სამედიცინო აპარატურით და ტექნიკური ინვენტარით დაწესებულების სრულად აღჭურვა დასრულდა 2019 წლის სექტემბერში. ასევე, განხორციელდა მ. იაშვილის სახელობის ბავშვთა რესპუბლიკური საავადმყოფოს ლაბორატორიისთვის პოლიმერაზული ჯაჭვური რეაქციის (PCR) დანადგარის შესყიდვა და შესაბამისი სამედიცინო პერსონალის გადამზადება.

ჩეხეთის განვითარების სააგენტოს დახმარებით, 2018 წელს იაშვილის სახელობის ბავშვთა რესპუბლიკური ცენტრის ჰემატოლოგიის დეპარტამენტში შეიმნა ბავშვთა ონკოლოგიური დავადებების კვლევის ლაბორატორია. 

პირველადი ჯანდაცვის მომსახურების ხარისხის სისტემის გაუმჯობესება საქართველოში (ხანგრძლივობა 2017 წლის ივლისი - 2019 წლის დეკემბერი) პროექტის ფარგლებში განხორციელებული აქტივობები:

1. შემუშავდა სამედიცინო დაწესებულებებში კლინიკური პროცესების ეფექტურობის შესაფასებელი ხარისხის ინდიკატორების მინიმალური კომპლექტი, რომლის მიხედვით შეფასდება პრევენციული სერვისების, ასევე ქრონიკული არაგადამდები დაავადების და პჯდ სერვისის უტილიზაცია პირველადი ჯანდაცვის რგოლის დონეზე.  
2. განახლდა ხარისხის ინდიკატორების შესაბამისი პროტოკოლები/ალგორითმები შემდეგი სამედიცინო მდგომარეობებისთვის:
ხარისხის შეფასების ინსტრუმენტების გასატესტად შეირჩა 5 საპილოტე სამედიცინო დაწესებულება  და დამტკიცდა პჯდ სერვისების ჩამონათვალი და ოჯახის ექიმის, ექთნისა და პირველადი ჯანდაცვის მენეჯერის კომპეტენციები და სხვა ორგანიზაციული ღონისძიებები (საქართველოს შრომის, ჯანმრთელობის და სოციალური დაცვის მინისტრის 9 იანვრის ბრძანება #01-4/ო).

2017 წლიდან ჩეხეთის განვითარების სააგენტოს მხარდაჭერით ხორციელდება პროექტი „ბავშვთა ხანგრძლივი მოვლისა და პალიატიური მზრუნველობის სერვისების განვითარება საქართველოში“, რომლის ფარგლებშიც გათვალისწინებულია საქართველოში ბავშვთა ხანგრძლივი მოვლის სერვისების ინსტიტუციური განვითარების (მ.შ. კონცეფციის და მარეგულირებელი დოკუმენტების მომზადების კუთხით)  მხარდაჭერა, ასევე, თბილისის სახელმწიფო სამედიცინო უნივერსიტეტის ჟვანიას სახელობის საუნივერსიტეტო კლინიკის ფარგლებში პალიატიური ზრუნვის ერთეულის ჩამოყალიბება (კლინიკის მხარდაჭერა სათანადო ინფრასტრუქტურის შექმნის მიზნით, ასევე, ერთეულში დასაქმებული პერსონალის გადამზადება). პროექტის ფარგლებში მომზადებულია ბავშვთა ხანგრძლივი მოვლის კონცეფცია, მიმდინარეობს მარეგულირებელი ბაზის მომზადება. ამავდროულად, ხორციელდება თბილისის სახელმწიფო სამედიცინო უნივერსიტეტის ჟვანიას სახელობის საუნივერსიტეტო კლინიკის მხარდაჭერა კლინიკას გადაეცა პროექტის ფარგლებში შესყიდული აპარატურის ნაწილი, ასევე, ტრენინგები ჩაუტარდათ შესაბამის სამედიცინო პერსონალს.

მიმდინარე პროექტი: „მარტყოფისა და დუშეთის პანსიონატების შშმ და ფსიქიკური დოაგნოზის მქონე ბენეფიციარებისათვის ალტერნატიული ზრუნვის სერვისის შექმნა დეინსტიტუციონალიზაციის ფარგლებში“, რომლის მიზანია ფონდის ორი ტერიტორიული ერთეულის მარტყოფისა და დუშეთის შეზღუდული შესაძლებლობის მქონე პირთა პანსიონატების დეინსტიტუციონალიზაცია პანსიონატში მცხოვრები ბენეფიციარებისათვის ალტერნატიული, საჭიროებებზე მორგებული, მაღალი ხარისხის საოჯახო პირობებთან მაქსიმალურად მიახლოვებული, მომსახურების შექმნა. 

გაეროს ლტოლვილთა უმაღლესი კომისარიატი / United Nations High Commissioner for Refugees (UNHCR)

1950 წლის 14 დეკემბერს გაეროს გენერალური ასამბლეის მიერ დაფუძნებული გაეროს ლტოლვილთა უმაღლესი კომისრის ოფისის მანდატი ითვალისწინებს იძულებით გადაადგილებულ და კონფლიქტის ზონებში დაბრუნებულ პირთა უფლებების დაცვასა და უსაფრთხოების უზრუნველყოფას. გაეროს ლტოლვილთა უმაღლესი კომისარიატის მუშაობს თავშესაფრის მაძიებლების, ლტოლვილების, იძულებით გადაადგილებული პირების და მოქალაქეობის არ მქონე პირების უფლებების დაცვის მიმართულებით.

გაეროს ნარკოტიკებისა და დანაშაულის წინააღმდეგ ბრძოლის ბიურო / United National Office on Drugs and Crime (UNODC) 

გაეროს ნარკოტიკებისა და დანაშაულის წინააღმდეგ ბრძოლის ბიურო, არალეგალური ნარკოტიკების და საერთაშორისო დანაშაულის წინააღმდეგ ბრძოლის გლობალური ლიდერი და  გაერთიანებული ერების წამყვანი ორგანიზაცია სამართლებრივ–ტექნიკური დახმარების მიწოდებაში ტერორიზმის აღსაკვეთად. 2011 წელს UNODC-ის პროექტის ოფისი გაიხსნა საქართველოში.

UNODC მუშაობს ხუთი თემატური მიმართულებით: ორგანიზებული დანაშაული და ტრეფიკინგი, კორუფცია, სისხლის სამართლის რეფორმა, ჯანმრთელობა და მოსახლეობის ცხოვრების პირობები, ტერორიზმის პრევენცია. UNODC სთავაზობს ექსპერტულ ცოდნას და ფართო სპექტრის ინოვაციურ ტექნოლოგიებს, რესურსებს, დანაშაულის, ნარკოტიკებით ვაჭრობისა და ტერორიზმის პრევენციასა ან აღკვეთაში. 

გაეროს ადამიანის უფლებათა უმაღლესი კომისარიატი  / Office of the High Commissioner for Human Rights (OHCHR)

გაეროს ადამიანის უფლებათა უმაღლესი კომისარიატი მიზანად ისახავს ადამიანის უფლებების დაცვასა და ხელშეწყობა მთელს მსოფლიოში. ის მუშაობს საყოველთაოდ აღიარებული ადამიანის უფლებათა ნორმების განსამტკიცებლად, ხელს უწყობს კანონის უზენაესობის განმტკიცებას და ადამიანის უფლებათა შესახებ შეთანხმებების რატიფიცირებასა და დანერგვას.
საერთაშორისო სავალუტო ფონდი  / International Monetary Fund 

საერთაშორისო სავალუტო ფონდი გაეროს სპეციალიზებული დაწესებულებაა. ფონდის მთავარ მიზანს წარმოადგენს ვალუტათა გაცვლითი კურსების მოწესრიგება და საბიუჯეტო დეფიციტის შემცირება. ის ასევე საჭიროებისამებრ სთავაზობს ტექნიკურ და ფინანსურ დახმარებას განვითარებად ქვეყნებს. საერთაშორისო სავალუტო ფონდს უფლება აქვს წევრ ქვეყნებზე ფინანსური რეზერვებიდან სესხი გასცეს.

შრომის საერთაშორისო ორგანიზაცია / International Labour Organization (ILO)

შრომის საერთაშორისო ორგანიზაციის ძირითადი საქმიანობაა, ჩამოაყალიბოს შრომითი სტანდარტები კონვენციების და რეკომენდაციების ფორმით და რეკომენდაცია გაუწიოს მთავრობების მიერ ეროვნულ დონეზე მათ განხორციელებას. ეს შრომითი სტანდარტები თავისი ხასიათით შეიძლება იყო ტექნიკური ხასიათის, ასევე შეიცავენ ადამიანის უფლებათა კომპონენტს, რომელიც კონკრეტულად ქალების შრომით უფლებებს უკავშირდება.

აზიის განვითარების ბანკი / Asia Development Bank
აზიის განვითარების ბანკი დაფუძნდა 1966 წელს. მიზნად ისახავს აზიისა და შორეული აღმოსავლეთის ეკონომიკური ზრდის სტიმულირებას, ამ რეგიონებში პირდაპირი სესხების გაცემასა და ტექნიკური დახმარების გაწევას.
Care International in the Caucasus 
ფონდის მიზანია დაეხმაროს სოციალურად და ეკონომიკურად დაუცველ ადამიანებსა და ოჯახებს სიღარიბის ღირსეულად დაძლევაში. ამისათვის ორგანიზაცია აქტიურად მონაწილეობს სხვადასხვა დარგის პოლიტიკის შემუშავებასა და განხორციელებაში, უზრუნველყოფს სპეციალურ პროგრამებს სოციალურად და ეკონომიკურად დაუცველი ადამიანებისთვის და ხელს უწყობს მათ აქტიურ ჩართვას გადაწყვეტილებების მიღებისა და კონფლიქტის თავიდან აცილების პროცესში.
საერთაშორისო ხსნის კომიტეტი / The International Rescue Committee (IRC)

საერთაშორისო ხსნის კომიტეტი ჰუმანიტარული დახმარების საერთაშორისო ორგანიზაციაა, რომლის მიზანია რასობრივი, რელიგიური, ეთნიკური დევნის თუ ომის/კონფლიქტების შედეგად დაზარალებული პირების დახმარება. ორგანიზაცია მუშაობს 25-ზე მეტ ქვეყანაში შემდეგი ძირითადი მიმართულებებით: საგანგებო რეაგირება, ჯანდაცვა, ბავშვების და ახალგაზრდების დაცვა, განვითარების პროგრამები, სკოლების დაარსება და მასწავლებლების სწავლება, საზოგადოების და კარგი-მმართველობის მხარდამჭერი ინიციატივები.
თავდაცვის საფრთხის შემცირების სააგენტო  / Defense Threat Reduction Agency (DTRA)
აშშ თავდაცვის საფრთხის შემცირების სააგენტო წარმოადგენს მასობრივი განადგურების იარაღის (ქიმიური, ბიოლოგიური, რადიოლოგიური, ბირთვული და მაღალი ასაფეთქებელი ნივთიერებების) წინააღმდეგ ბრძოლის ოფიციალური სააგენტო.
თამაშობს თავდაცვის საფრთხეების შემცირების სააგენტო (DTRA), რომელიც აშშ-ს ერთიანი ბიოლოგიური ჩართულობის პროგრამის (CBEP) საშუალებით უკვე 15 წელზე მეტია ტექნიკურ და ფინანსურ მხარდაჭერას უწევს საქართველოს ჯანმრთელობისა და სოფლის მეურნეობის სფეროებს. ზემოაღნიშნული თანამშრომლობა ხორციელდება „ერთიანი ჯანმრთელობის“ (One Health) პრინციპით, რომელიც ემსახურება ადამიანებისა და ცხოველთა ჯანმრთელობისთვის შემცველი ბიოლოგიური რისკების აღმოფხვრას, მიმართულია ეპიდემიოლოგიური და ბიოლოგიური უსაფრთხოების სტანდარტების შემუშავებისა და დაცვისკენ. DTRA-ს ხელშეწყობით შეიქმნა ერთიანი ლაბორატორიული და ეპიდზედამხედველობითი ქსელი ქვეყანაში, რომელშიც ჩართულნი არიან რეგიონული ზედამხედველობითი ლაბორატორიები და 2013 წლიდან ცენტრალიზებულად ექვემდებარებიან დაავადებათა კონტროლისა და საზოგადოებრივი ჯანმრთელობის ეროვნული ცენტრის რ. ლუგარის სახ. საზოგადოებრივი კვლევით ბიოუსაფრთხეობის მე-3 დონის რეფერალურ ლაბორატორიას. DTRA-ს ტექნიკური და ფინანსური მხარდაჭერა ლუგარის ცენტრის მშენებლობის, ადამიანური რესურსების გადამზადების (ბიოუსაფრთხოებაში, ენტომოლოგიაში, ლაბორატორიულ დიაგნოსტიკაში, ეპიდემიოლოგიაში, BMJ-ის ფართემასშტაბიანი პროექტი კლინიკური მედიცინის ექიმებისთვის), ლაბორატორიული ინფრასტრუქტურისა და საქმიანობის განვითარების კუთხით ფასდაუდებელია.
მომავალი თანამშრომლობის საკითხები:

· ბიოსამედიცინო ფუნდამენტური და გამოყენებითი მეცნიერებების პოტენციალის გაღრმავება; სამეცნიერო დიპლომატიის განვითარება (გამოყენებითი ბიოსამეცნიერო პროექტების საშუალებით ინოვაციური პროდუქტების შექმნა; ადამიანის გენომის განვითარება)
· ლუგარის ცენტრის ლაბორატორიებისათვის საერთაშორისო აკრედიტაციის მოპოვებაში მხარდაჭერა
· დკსჯეცის / ლუგარის ცენტრის საფუძველზე რეგიონული სასწავლო ჰაბის დაარსება სხვადასხვა ქვეყნის წარმომადგენლებისთვის ტრენიგებისა და სასწავლო ტურების უზრუნველსაყოფად
· საზოგადოებრივი ჯანმრთელობის რისკებზე მზადყოფნისა და რეაგირების მიზნით საგანგებო ოპერაციული ცენტრის შექმნა და ეკიპირება (Emergency Operation Center – EOC)
· ელექტრონული საინფორმაციო ტექნოლოგიების განვითარების ფარგლებში დაავადებათა ერთიანი ელექტრონული ზედამხედველობის (EIDSS) და ლაბორატორიული ინფორმაციული მართვის სისტემების (LIMS) შემუშავება, გამართვა და გადმობარება
· დიდი აბრეშუმის გზის ქვეყნების ბიოზედამხედველობის ქსელის (BNSR – Biosurveillance Network for Silk Road Countries) გაფართოება
· საგანმანათლებლო კომპონენტში მხარდაჭერა: საქართველოს მასშტაბით კლინიკური მედიცინის სპეციალისტებისთვის დანერგილი
· ბრიტანული სამედიცინო ჟურნალის (BMJ) ბაზაზე დისტანციური სწავლების პლატფორმის მდგრადობის შენარჩუნება; დკსჯეცის ბაზაზე რეგიონული საზჯანდაცვის სპეციალისტებისა და ლაბორატორიის თანამშრომლებისათვის მენტორ-ტრენინგების მხარდაჭერა.

ევროპის რეკონსტრუქციისა და განვითარების ბანკი  / European Bank for Reconstruction and Development 

ევროპის რეკონსტრუქციისა და განვითარების ბანკი არის საერთაშორისო საფინანსო ინსტიტუტი, რომელიც შეიქმნა 1991 წელს, 61 ქვეყნისა და ორი საერთაშორისო ორგანიზაციის (ევროკავშირი და ევროპის საინვესტიციო ბანკი) მიერ, საბაზრო ეკონომიკისა და დემოკრატიის მხარდასაჭერად ცენტრალური ევროპისა და ცენტრალური აზიის 34 ქვეყანაში.

რეკონსტრუქციისა და განვითარების ევროპული ბანკი ერთ-ერთი უმსხვილესი ინვესტორია ამ რეგიონში, რომელიც საკუთარი ფინანსების გარდა მობილიზებას უკეთებს უცხოურ ინვესტიციებს აღმოსავლეთ ევროპისა და ცენტრალური აზიის ქვეყნებისათვის

ევროკავშირის სადამკვირვებლო მისია/ European Union Monitoring Mission (EUMM) 

ევროკავშირის შეუიარაღებელი სამოქალაქო სადამკვირვებლო მისია 2008 წლის სექტემბერში გამოიგზავნა, მას შემდეგ, რაც ევროკავშირის შუამავლობით ხელი მოეწერა ექვს პუნქტიან შეთანხმებას, რომელმაც აგვისტოს ომი დაასრულა.  ორგანიზაციის პრიორიტეტებია: საომარი მოქმედებების განახლების თავიდან აცილების უზრუნველყოფა; აფხაზეთის და სამხრეთ ოსეთის ადმინისტრაციული საზღვრების ორივე მხარეზე მცხოვრები ადგილობრივი მოსახლეობის უსაფრთხო და ნორმალური საცხოვრებელი პირობების აღდგენის ხელშეწყობა; კონფლიქტის მხარეებს შორის ნდობის აღდგენა; საქართველოსა და რეგიონის შესახებ ევროპული პოლიტიკის განმსაზღვრელი სტრუქტურების ინფორმირება.

ევროპის საბჭო/Council of Europe 

ევროპის საბჭო წარმოადგენს ადამიანის უფლებათა წამყვან ორგანიზაციას ევროპის კონტინენტზე. ის აერთიანებს 47 წევრ სახელმწიფოს, რომელთა შორის 28 ევროკავშირის წევრია. 1999 წელს საქართველო ევროპის საბჭოს 41-ე წევრი სახელმწიფო გახდა.

თბილისის ოფისში 19 ადამიანი მუშაობს, რომელთა უმრავლესობა თანამშრომლობის სხვადასხვა პროგრამებშია ჩართული. ამ პროგრამების მიზანია საქართველოს მხარდაჭერა ევროპის საბჭოს სტანდარტების შესრულებაში ადამიანის უფლებათა დაცვის, კანონის უზენაესობისა და დემოკრატიის გაძლიერების მიმართულებით.

2016-2019 წლების ევროპის საბჭოს სამოქმედო გეგმა საქართველოსთვის განსაკუთრებულ ყურადღებას უთმობს ადამიანის უფლებების, მათ შორის სოციალური უფლებების დაცვასა და ხელშეწყობას; მართლმსაჯულების უზრუნველყოფას, დემოკრატიული მმართველობის გაძლიერებას, ასევე ნდობის აღდგენის ღონისძიებების განვითარებას და ისეთ საფრთხეებთან ბრძოლას როგორიცაა კორუფცია, ფულის გათეთრება, კიბერდანაშაული, მანიპულაციები სპორტულ შეჯიბრებებში.

საცხოვრებელი და სამუშაო პირობების გაუმჯობესების ევროპული ფონდი/European Foundation for the Improvement of Living and Working Conditions – Eurofound

ფონდის როლია ცოდნის გაზიარება სოციალურ და დასაქმების პოლიტიკისასთან  დაკავშირებით. ფონდის კვლევები გაზიარებული და გამოყენებულია ევროკავშირის პოლიტიკის დოკუმენტებში.

Bureau of Population, Refugees, and Migration

ამერიკის შეერთებული შტატების სახელმწიფო დეპარტამენტის სააგენტო - მოსახლეობის, ლტოლვილთა და მიგრაციის ბიურო დახმარებასა და მდგრად გადაწყვეტას სთავაზობს ლტოლვილებს, კონფლიქტის შედეგად დაზარალებულ პირებს და მოქალაქეობის არ მქონე პირებს მთელი მსოფლიოს მასშტაბით. ბიურო მუშაობს საერთაშორისო საზოგადოებასთან ერთად მდგრადი გადაწყვეტების განსავითარებლად. მოსახლეობის, ლტოლვილთა და მიგრაციის ბიურო აღიარებს მდგრადი გადაწყვეტის სამ ფორმას: რეპატრიაცია - დაბრუნება, როდესაც დევნის რისკი აღარ არის; ადგილზე ინტეგრაცია - მუდმივი განსახლება იმ ადგილას, სადაც პირმა დევნისგან დაიცვა თავი; განსახლება - მუდმივი განსახლება მესამე ქვეყანაში. მოსახლეობის, ლტოლვილთა და მიგრაციის ბიურო მჭიდროდ თანამშრომლობს და ეხმარება გაეროს ლტოლვილთა უმაღლეს კომისარიატსა და წითელი ჯვრის საერთაშორისო კომიტეტს იძულებით გადაადგილებულ პირთა საკითხებთან დაკავშირებით.

United Nations Population Fund (UNFPA) 

გაეროს მოსახლეობის ფონდი არის განვითარების საერთაშორისო სააგენტო, რომელიც ხელს უწყობს, ქალთა, მამაკაცთა და ბავშვთა უფლებების განმტკიცებას ჯანმრთელი ცხოვრებისა და თანაბარი შესაძლებლობებისათვის,  ეხმარება ქვეყნებს გამოიყენონ მონაცემები მოსახლეობის შესახებ ისეთი პოლიტიკისა და პროგრამების შესამუშავებლად, რაც ხელს შეუწყობს სიღარიბის დაძლევას და უზრუნველყოფს, რათა ყოველი ორსულობა იყოს სასურველი, ყოველი მშობიარობა იყოს უსაფრთხო, ყველა ახალგაზრდა იყოს დაცული აივ/შიდსისგან და ყოველ გოგონას და ქალს ეპყრობოდნენ ღირსებითა და პატივისცემით.გაეროს მოსახლეობის ფონდის საქართველოს ოფისი 1999 წელს გაიხსნა. ფონდის ძირითადი საქმიანობა რეპროდუქციული ჯანმრთელობის სფეროში პროგრამებისა და პროექტების დაფინანსება და განხორციელებაა.

გაეროს მოსახლეობის განვითარების პროგრამა / United Nations Development Programme (UNDP) 

გაეროს განვითარების პროგრამის საქმიანობა ხორციელდება შემდეგი მიმართულებებით: დახმარების მიმღებ ქვეყნებში ექსპერტების და კონსულტანტების გაგზავნა, ტექნიკის და მოწყობილობების მიწოდება, კადრების მომზადება, სემინარების ორგანიზება და სხვა. საქართველოში გაეროს განვითარების პროგრამა 1993 წლიდან მუშაობს. სახელმწიფო ინსტიტუტებთან, სამოქალაქო საზოგადოებასთან და კერძო სექტორთან მჭიდრო თანამშრომლობის პირობებში იგი ოთხ ძირითად სფეროში ეხმარება საქართველოს: დემოკრატიული მმართველობა, ეკონომიკური განვითარება, გარემოს დაცვა და ენერგეტიკა, კრიზისების პრევენცია და კრიზისის შემდგომი რეაბილიტაცია.

გაეროს სურსათისა და სოფლის მეურნეობის ორგანიზაცია / Food and Agriculture Organization of the United Nations (FAO) 

გაეროს სურსათისა და სოფლის მეურნეობის ორგანიზაცია (FAO) მთავრობათშორისი ორგანიზაციაა, რომლის მისიაა აღმოფხვრას შიმშილი, სურსათის უსაფრთხოებასთან და დაბალკალორიულობასთან დაკავშირებული პრობლემები, შეამციროს სიღარიბე სოფლად, უფრო პროდუქტიული და მდგრადი გახადოს სოფლის მეურნეობა, სატყეო და სათევზე მეურნეობები, შექმნას უფრო ინლკუზიური და ეფექტიანი სოფლის მეურნეობისა და საკვების სისტემები, და გაზარდოს ბუნებრივი კატაკლიზმების მიმართ შემოსავლის წყაროს მდგრადობა.

წითელი ჯვრის საერთაშორისო კომიტეტი  / International Committee of the Red Cross (ICRC) 
წითელი ჯვრის საერთაშორისო კომიტეტი დაარსდა 1863 წელს და მის მთავარ ფუნქციას წარმოადგენს შეიარაღებული კონფლიქტის დროს მსხვერპლთა დაცვა. წითელი ჯვრის საერთაშორისო კომიტეტი წარმოადგენს მნიშვნელოვან აქტორს საერთაშორისო ჰუმანიტარული სამართლის იმპლემენტაციის კუთხით, როგორც საერთაშორისო, ისე ეროვნულ დონეზე.

წითელი ჯვრის საერთაშორისო კომიტეტი არის არასახელმწიფოთშორისი საერთაშორისო ორგანიზაცია, თუმცა საერთაშორისო ურთიერთობებში ის გვევლინება საერთაშორისო სამართლის სრულფასოვან სუბიექტად.
საქართველოს წითელი ჯვრის საზოგადოება  / Georgia Red Cross Society 
საქართველოს წითელი ჯვრის საზოგადოება არის ნებაყოფლობითი, ჰუმანიტარული, არასამთავრობო, ჰუმანიტარული საქმიანობის სფეროში ხელისუფლების დამხმარე დამოუკიდებელი ორგანიზაცია. საზოგადოებას რეგიონული და ადგილობრივი განყოფილებები აქვს ქვეყნის მთელ ტერიტორიაზე და ასევე არის წითელი ჯვრის და წითელი ნახევარმთვარის საერთაშორისო მოძრაობის წევრი. 
საერთაშორისო საფინანსო კორპორაცია / International Finance Corporation (IFC)
საერთაშორისო საფინანსო კორპორაცია მსოფლიო ბანკის ერთ-ინსტიტუტია და აერთიანებს 175 წევრ სახელმწიფოს. მისი მიზანია ეკონომიკის განვითარების ხელშეწყობა კერძო სექტორის გაძლიერების გზით. მუშაობს ბიზნეს პარტნიორებთან, ინვესტირებას ახდენს განვითარებადი სახელმწიფოების კერძო სექტორში და აძლევს მათ გრძელვადიან სესხებს, ეხმარება კონსულტაციებით. 
Transparency International – Georgia 
„საერთაშორისო გამჭვირვალობა - საქართველოს” მიზანია სახელმწიფო ინსტიტუტების მშენებლობის ხელშეწყობა და გაძლიერება, კანონის უზენაესობისა და კარგი მმართველობის განვითარება, სახელმწიფო ორგანოების გამჭვირვალობისა და საზოგადოების წინაშე მათი პასუხისმგებლობის უზრუნველყოფა.

Japan International Cooperation Agency (JICA) 

იაპონიის საერთაშორისო თანამშრომლობის სააგენტო არის იაპონიის დამოუკიდებელი სამთავრობო სააგენტო, რომელიც კოორდინაციას უწევს იაპონიის ოფიციალური განვითარების დახმარებას (ODA). დახმარება მოიცავს: 

· ტექნიკური თანამშრომლობის პროექტები
· ODA-ს შეღავათიანი სესხები
· საგრანტო დახმარება
· თანამშრომლობა სამეცნიერო და ტექნოლოგიური კვლევებში მდგრადი განვითარებისთვის;
· სასწავლო  პროგრამები.
KfW Development Bank 
KfW განვითარების ბანკი პასუხისმგებელია განვითარებად ქვეყნებთან ფინანსური თანამშრომლობის საკითხებზე. KfW განვითარების ბანკი თავის პარტნიორებს ეხმარება ეკონომიკურად მომგებიანი და სოციალურად სამართლიანი განვითრების პროცესების დაწყებაში. მთავარი მიზანი არის სიღარიბის შემცირება და ადამიანების, პირველ რიგში კი ყველაზე ღარიბი ფენების საცხოვრებელი პირობების გაუმჯობესება. განვითარების ბანკი ხელს უწყობს ინვესტიციებს ინფრასტრუქტურის, საფინანსო სისტემებისა და გარემოს დაცვის სფეროებში.

KfW განვითარების ბანკი პროექტებს თავად არ ახორციელებს. პროექტზე პასუხისმგებელი არის ყოველთვის შესაბამისი ქვეყნის რომელიმე დაწესებულება.
მიმდინარე პროექტი: გერმანიის განვითარების ბანკმა (KfW) 10 მილიონი ევრო გამოყო პროექტისათვის "ეკონომიკური მონაწილეობა, საცხოვრებლით უზრუნველყოფა და სოციალური ინფრასტრუქტურა იძულებით გადაადგილებულ პირთა და მასპინძელი თემებისათვის საქართველოში". პროგრამის განმახორციელებელი სააგენტო არის დანიის ლტოლვილთა საბჭო (DRC). პროექტის მიზანია საქართველოში იძულებით გადაადგილებული და მასპინძელი თემების ინტეგრაციის ხელშეწყობა სოციალური და საგანმანათლებლო სერვისების, გრძელვადიანი და მდგრადი საარსებო წყაროების შესაძლებლობების უზრუნველყოფით და დევნილთა საცხოვრებელი პირობების გაუმჯობესების გზით. 
დანიის ლტოლვილთა საბჭო / Danish Refugee Council (DRC)
დანიის ლტოლვილთა საბჭო არის საერთაშორისო ჰუმანიტარული ორგანიზაცია, რომელიც მსოფლიოს 20-ზე მეტ ქვეყანაში ცდილობს შეამსუბუქოს ლტოლვილთა და და იძულებით გადაადგილებულ პირთა მდგომარეობა და ხელი შეუწყოს მათ რეაბილიტაციას.

მიმდინარე პროექტი: "ეკონომიკური მონაწილეობა, საცხოვრებლით უზრუნველყოფა და სოციალური ინფრასტრუქტურა იძულებით გადაადგილებულ პირთა და მასპინძელი თემებისათვის საქართველოში". პროგრამის განმახორციელებელი სააგენტო არის დანიის ლტოლვილთა საბჭო (DRC). 
გერმანიის საერთაშორისო თანამშრომლობის საზოგადოება (GIZ) 
გერმანიის საერთაშორისო თანამშრომლობის საზოგადოება, როგორც ფედერალური კომპანია, ეხმარება ფედერალურ მთავრობას საერთაშორისო თანამშრომლობის მიზნების მიღწევაში. GIZ-ის კომპეტენციაში შედის ტექნიკური თანამშრომლობა, ე.ი. ქართველი პარტნიორებისთვის კონსულტაციისა და საგნობრივი დახმარების გაწევა. გერმანიის მთავრობის დავალებით GIZ-ი 1992 წლიდან საქართველოს ეხმარება სოციალური საბაზრო ეკონომიკის, სამართლებრივი სახელმწიფოსა და დემოკრატიის მშენებლობის პროცესში.
მიმდინარე პროგრამა: სსიპ საარსებო წყაროებით უზრუნველყოფის სააგენტო თანამრომლობს გერმანიის საერთაშორისო თანამშრომლობის საზოგადოებასთან (GIZ) პროგრამის „მოწყვლადი იძულებით გადაადგილებული პირებისა და  ადგილობრივი მოსახლეობის  ეკონომიკური და სოციალური ჩართულობის ხელშეწყობა სამხრეთ კავკასიაში“ (EPIC) ფარგლებში. თანამშრომლობის მიზანია, ერთობლივი ძალისხმევით ხელი შეუწყონ მოწყვლადი დევნილების და ადგილობრივი მოსახლეობის ეკონომიკურ და სოციალურ საქმიანობაში ჩართულობას.

ექიმები საზღვრებს გარეშე  /MSF - Medicins Sans Frontiers
ექიმები საზღვრებს გარეშე არის არასამთავრობო საერთაშორისო ორგანიზაცია, რომელიც უზრუნველყოფს შეიარაღებული კონფლიქტებითა და ბუნებრივი კატასტროფებით დაზარალებული მოსახლეობის სამედიცინო მომსახურებას.
Save the Children 
საერთაშორისო ორგანიზაცია, რომელიც ზრუნავს გაჭირვებული ბავშვების ცხოვრების პირობების გაუმჯობესებაზე. თავისი საქმიანობით ის ფარავს განათლების, ჯანდაცვის და ეკონომიკური მდგომარეობის გაუმჯობესების სფეროებს. ამას გარდა, ორგანიზაცია საგანგებო დახმარებას უწევს სტიქიური უბედურებების, ომის და კონფლიქტების მსხვერპლ ბავშვებს.
Swedish International Development Agency (SIDA) 
შვედეთის საერთაშორისო განვითარების სააგენტო შვედეთის საგარეო ურთიერთობათა სამინისტროს დაქვემდებარებული უწყებაა, რომელიც განვითარებადი ქვეყნებისათვის დახმარების გაწევის მიზანს ემსახურება.
Swiss Agency for Development and Cooperation 
შვეიცარიის საგარეო საქმეთა სამინისტროსტროსთან არსებული შვეიცარიის განვითარებისა და თანამშრომლობის სააგენტო წამყვან როლს ასრულებს საქართველოში, სომხეთსა და აზერბაიჯანში შვეიცარიის განვითარების პროგრამის კოორდინირებასა და მონიტორინგში.
Turkish International Cooperation and Development Agency (TIKA) 
თურქეთის თანამშრომლობისა და განვითარების სააგენტო არის სამთავრობო სააგენტო და პასუხისმგებელია თურქეთის ოფიციალური განვითარების დახმარებაზე განვითარებად ქვეყნებში, განსაკუთრებით კი თურქული თემების მიმართულებით.
Open Society – Georgian Foundation 
ღია საზოგადოების ფონდი ახორციელებს პროექტებს და მხარს უჭერს ისეთ ინიციატივებს, რომელიც ემსახურება ადამიანის უფლებების დაცვას, სამოქალაქო ორგანიზაციების განვითარებას, მედიის დამოუკიდებლობას, ეთნიკური უმცირესობების და მარგინალური ჯგუფების ინტეგრაციას საზოგადოებაში, რეფორმების განხორციელებას ჯანდაცვის სფეროში და სოციალურ თანასწორობას.  იგი მნიშვნელოვან როლს ასრულებს ქვეყნის ევროინტეგრაციის პროცესში.

როსტროპოვიჩ-ვიშნევსკაიას ფონდი / Rostropovich-Vishnevskaya Foundation 
როსტროპოვიჩ-ვიშნევსკაიას ფონდი დაარსდა 1991 წელს, ვაშინგტონში და დღემდე ახორციელებს პროექტებს ყოფილ საბჭოთა კავშირისა და ახლოაღმოსავლეთის ქვეყნებში დედათა და ბავშვთა ჯანმრთელობის მიმართულებით. ფონდი საქართველოში 2004 წლიდან ფუნქციონირებს.

World Vision International 
ვორლდ ვიჟენი არის ერთ-ერთი უდიდეს არასამთავრობო ქრისტიანული შემწეობისა და განვითარების ორგანიზაცია. ეს არის ადამიანთა დახმარებაზე, განვითარებასა და ადვოკატირებაზე მიმართული ორგანიზაცია, რომელიც, ბავშვებთან, ოჯახებთან და თემებთან ერთად, მუშაობს სიღარიბისა და უსამართლობის დასაძლევად.  ვორლდ ვიჟენი საქმიანობას დედამიწის ექვსი კონტინენტის 97 ქვეყანაში ოთხი ძირითადი პროგრამით ახორციელებს: ბავშვები განსაკუთრებით რთულ გარემოებებში (CEDC); საკვების უსაფრთხოება და თემის განვითარება; ადამიანის უფლებები და მშვიდობის შენარჩუნება; მიკროსაწარმოების განვითარება.
მიმდინარე პროექტი: „ბავშვთა დაცვისა და კეთილდღეობის სისტემის გაძლიერების ხელშეწყობა“, რომელიც ითვალისწინებს საქართველოში ბავშვთა დაცვისა და ბავშვთა კეთილდღეობის სისტემის შემდგომი განვითარების მხარდაჭერას ცენტრალური და ადგილობრივი ხელისუფლების კოორდინირებული მუშაობის მექანიზმის ჩამოყალიბების, მოწყვლადი ბავშვიანი ოჯახების იდენტიფიცირებისა და ბავშვზე ზრუნვის მომსახურებათა ხარისხის გაუმჯობესების გზით. პროექტი ითვალისწინებს ბავშვთა დაცვისა და ბავშვთა კეთილდღეობის სისტემის შემდგომ განვითარებასა და ერთიანი ეროვნული პლატფორმის ჩამოყალიბებას, რომელიც გააღრმავებს ბავშვთა დაცვის და კეთილდღეობის საკითხებზე სხვადასხვა სახელმწიფო სტრუქტურების თუ არასამთავრობო ორგანიზაციების უწყებათაშორის თანამშრომლობას, ასევე მინდობით აღმზრდელთა მხარდაჭერას. ამასთან, განხორციელდება კოჯრის შეზღუდული შესაძლებლობის მქონე ბავშვთა პანსიონატის შეფასება და დაწესებულების ოპტიმიზაციის/ტრანსფორმაციის მიზნით მოხდება გეგმისა და რეკომენდაციების შემუშავება და მათი ტრენინგ პროგრამის განახლება სპეციალიზირებული მინდობითი აღზრდის კომპონენტის გაძლიერებით. პროექტის ბიუჯეტი შეადგენს 1 613 734 ევროს.
Our Home Association

ასოციაცია „ჩვენი სახლი" პოლონური არასამთავრობო ორგანიზაციაა, რომლის მიზანია პოლონეთში, ცენტრალური და აღმოსავლეთ ევროპის სხვა ქვეყნებსა და კავკასიის რეგიონში ბავშვთა კეთილდღეობის სისტემის რეფორმის ხელშეწყობა. 1991 წლიდან მოყოლებული „ჩვენი სახლი" მონაწილეობას იღებს მთელ რიგ პროექტებში დიდი ზომის ინტიტუციების ტრანსფორმირებისა და მცირე საოჯახო ტიპის სახლების (ანუ „სახლები ბავშვებისთვის") შექმნის მიმართულებით. ორგანიზაციამ პოლონეთსა და სხვა ქვეყნებში დანერგა მინდობით აღზრდის პროფესიული ტრენინგების პროგრამა.

International Centre for Migration Policy Development (ICMPD) 

მიგრაციის პოლიტიკის განვითარების საერთაშორისო ცენტრი მხარს უჭერს საქართველოს მთავრობას ევროკავშირთან სავიზო დიალოგის ფარგლებში მიგრაციის საკითხებთან დაკავშირებული სფეროების ეფექტიანად მართვაში.
SOS Children's Villages International 

SOS Children's Villages International-ს მსოფლიოს 132 ქვეყანაში ჰყავს ადგილობრივი წარმომადგენლობა ასოციაციების სახით. ასოციაცია "საქართველოს SOS ბავშვთა სოფელი" სოციალურ განვითარებაზე ორიენტირებული არასამთავრობო ორგანიზაციაა და 1989 წლიდან ფოკუსირებულია ბავშვებისა და მათი ოჯახების საჭიროებებზე მიმართული პროგრამებისა თუ მომსახურებების განვითარებაზე.

Welfare Foundation 

"ველფეარ ფაუნდეიშენი" არის ქართული არასამთავრობო, არაკომერციული ორგანიზაცია, რომელიც მუშაობს ჯანდაცვის, სიღარიბის და სოციალური კეთილდღეობის მიმართულებით. ორგანიზაციის მიზანია ჯანდაცვისა და სოციალურ სფეროში კვლევებისა და ადვოკატირების განხორცილება, რომლებიც მიმართულია ღარიბი და მოწყვლადი მოსახლეობის ჯგუფების ცხოვრების ხარისხის გაუმჯობესებისაკენ.

ევროპის ფონდი / Europe Foundation 

ევროპის ფონდი 2008 წლის თებერვალში დაფუძნდა როგორც ადგილობრივი არასამთავრობო ორგანიზაცია. ევროპის ფონდის მისიაა, პრაქტიკული პროგრამების განხორციელებით, საშუალება მისცეს მოქალაქეებს, თავიანთი წვლილი შეიტანონ სოციალური სამართლიანობის დამკვიდრებასა და ეკონომიკური კეთილდღეობის ზრდაში, რათა გაუმჯობესდეს მათი და მათ გარშემომყოფთა ცხოვრება. მიზნობრივი პროგრამების მხარდაჭერის და საგრანტო კონკურსების გზით, ევროპის ფონდი მიმდინარე სოციალურ, ეკონომიკურ და პოლიტიკურ მოვლენებში მოქალაქეთა აქტიურ თანამონაწილეობას უზრუნველყოფს, რაც ადგილობრივ, რეგიონულ თუ ეროვნულ დონეზე პოზიტიურ ცვლილებებს უწყობს ხელს.

საქართველოს კარიტასი /Caritas Georgia 

საქველმოქმედო ფონდი საქართველოს კარიტასი 1998 წლიდან არის  „კარიტას ევროპას” (Caritas Europa)  და  „კარიტას ინტერნაციონალისის” (Caritas Internationalis) მსოფლიო კონფედერაციის წევრი. საერთაშორისო კარიტასი  შედგება  160 წევრისგან, რომლებიც მსოფლიოს სხვადასხვა ქვეყანაში ეხმარებიან გასაჭირში მყოფ ადამიანებს. ორგანიზაციის მისიაა „საქართველოში მცხოვრები მოწყვლადი ადამიანების დახმარება და ქველმოქმედების, სამართლიანობის, ადამიანური რესურსების განვითარების ხელშეწყობა, ქრისტიანული ღირებულებების გათვალისწინებით და თოთოეული ადამიანის ღირსების პატივისცემით“.

